
PIWULANG 5

MARTAMU

I. WICARA


	P. Amad
	:
	"Kula nuwun "

	Bapak
	:
	"0, Pak Amad.
Mangga, mangga Pak Amad.
Lenggah rumiyin Pak !"



	P. Amad
	:
	"Inggih."

	Bapak
	:
	"Ngaturaken sugeng."

	P.Amad.
	:
	"Pangestunipun. Kosok wangsulipun ?"

	Bapak
	:
	"Semanten ugi ....... wilujeng.
Punapa Pak wigatosipun ?
Kok sajak gita-gita."



	P. Amad
	:
	"Pak Guru sowan kula mriki, sepisan tuwi kawilujengan, dene kaping kalihipun wonten prelunipun sekedhik.

	Bapak
	:
	"Punapa ?"

	P. Amad
	:
	"Inggih, saderengipun nyuwun pangapunten, mbok bilih Pak Guru menggalih saha ngresakaken, tuwin taksih betah, kula gadhah dagangan, sumangga kula aturi mundhut !"

	Bapak
	:
	"Dagangan punapa Pak Amad ?
Kok njanur gunung, kadingaren."



	P. Amad
	:
	"Kula punika rak dipun titipi ingkang rayi, dagangan sepedhah."

	Bapak
	:
	"Sepedhah punapa punika ?"

	P.Amad
	:
	"Sepedhah jengki. E, inggih menawi cocog kagem ingkang putra."

	Bapak
	:
	"Inggih kelerasan mangke menawi cocok, taksih sae punapa Pak?"

